
DAVLAT XARIDLARI TIZIMIDA KICHIK
BIZNES SUBYEKTLARI ISHTIROKINI
RAG'BATLANTIRISHNING AQSH TAJRIBASI

Rizoqulova Elnora Otabek qizi
BMA tayanch doktoranti

Annotatsiya. Maqolada davlat xaridlari tizimida kichik biznes subektlarini rag‘batlantirishning AQSh tajribasi ilmiy-nazariy
va amaliy jihatdan o‘rganilgan. Muallif tomonidan AQShning ilg‘or tajribalari asosida davlat xaridlari tizimida kichik biznes
va tadbirkorlik subyektlarini go‘llab-quvvatlash va moliyaviy rag‘batlantirish yo'llari taklif etilgan.

Kalit so'zlar: davlat xaridlari, kichik biznesga kvotalar, narx ustuvorligi, tender, institutsional islohot, Set-aside, HUBZone,
“8(a) Program” dasturlari.

Abstract. This article provides a theoretical and practical examination of the United States’ experience in promoting
small business participation in the public procurement system. Based on advanced U.S. practices, the author proposes
approaches to supporting and financially incentivizing small enterprises and entrepreneurial entities within the public
procurement framework.

Key words: public procurement, small business set-aside quotas, price preference, tender, institutional reform, Set-aside
Program, HUBZone Program, 8(a) Business Development Program.

AHHOTaUusA. B cTaTbe Hay4yHO-TEOPETUYECKM W MpaKTMYecku u3ydeH onblT CoeauHEHHbIX LLTatoB AMepuku no
CTUMYIMPOBaHMIO CyGHLEKTOB Marioro 6uMsHeca B CUCTEME FOCYAapCTBEHHbIX 3aKynok. Ha ocHoBe mepenoBoro onbita
CLLUA aBTOp Npeanaraet HanpasrieHWs NOAAEPXKKM Y (PUHAHCOBOTO CTUMYIMPOBAHWS MarbiX NPeanpuUsaTUii U CyGbeKToB
npeanpuMHUMaTENbCTBa B CUCTEME FOCYAapCTBEHHbBIX 3aKYMOK.

KntoueBble crioBa: rocynapCTBEHHbIE 3aKymku, KBOTbI AN Manoro 6u3Heca, LEHOBOe MNpevMyLLecTBO, TeHAep,
WHCTUTYLUMOHanbHbIe pedopMbl, nporpammel Set-aside, HUBZone n 8(a) Program.

KIRISH

Jahon iqgtisodiyotida davlat xaridlari umumiy YalMning o‘rtacha 10-20 foiziga teng bo‘lgan ulkan bozor
segmenti hisoblanadi. Rivojlangan mamlakatlar bu bozordan kichik biznes va tadbirkorlikni rivojlantiruvchi
strategik vosita sifatida foydalanadi. Ushbu bozor orqali davlatlar tadbirkorlikni rag‘batlantirish, mahalliy ishlab
chiqaruvchilarni kuchaytirish, axborot texnologiyalarini rivojlantirish va yangi sohalarni yaratishni maqgsad giladi.
Xalqaro tajribada xaridlar bozori orqali tadbirkorlik subyektlarining ragobatbardoshligini oshirish, mahalliy ishlab
chiqaruvchilarni rag‘batlantirish, yangi biznes va tadbirkorlarni bozorga kiritish orgali igtisodiy o‘sish va ish
o‘rinlari yaratishni ta’minlashga alohida ahamiyat garatilmoqda.

Rivojlangan mamlakatlarning davlat xaridlari tizimida kichik biznes va tadbirkorlik subyektlarini qo‘llab-
quvvatlash va moliyaviy rag‘batlantirish bo‘yicha ilg‘or tajribalari asosida milliy igtisodiyotimiz uchun amaliy
taklif va tavsiyalar ishlab chigish dolzarb masalalardan biridir. Bu borada AQSh tajribasi katta ahamiyat kasb
etadi.

TADQIQOT METODOLOGIYASI

Ushbu tadgiqotni amalga oshirishda ilmiy adabiyotlar, davlat xaridlari bo‘yicha maxsus axborot
platformalaridagi amaliy materiallar, rasmiy statistik hisobotlar va xalgaro tajribalar tadqgigot obyekti uchun
axborot materiali bo‘lib xizmat qildi.

llmiy manbalar tahlilini shuni ko‘rsatmoqdaki, aksariyat tadgiqotlarda dunyoning rivojlangan mamlakatlarida
davlat xarid tizimida kichik biznes va tadbirkorlik subyektlarini rag‘batlantirish maqgsadida berilgan imtiyozlar
milliy igtisodiyot uchun ijtimoiy-igtisodiy samara beradi. Masalan, K.V. Thai AQSh federal xaridlarda kichik biznes
uchun kvotalar ajratish, sertifikatlash, tenderlarda imtiyozlar va qo‘shma sharthoma tuzim imkoniyati hamda
soddalashtiriigan xaridlar orqali tadbirkorlik subyektlari uchun qulay imkoniyatning yaratilishi mamlakatda
igtisodiy o'sish va ragobatni rivojlanishiga ijobiy ta’sir qo‘rsatayotganini asoslaydi[1].

MAVZUGA OID ADABIYOTLAR TAHLILI

T. GHawkins va W. A. Muiresa AQSh kichik biznesni himoya giluvchi normalarniijtimoiy-igtisodiy samarasini
tadqiq etadi. Mualliflar ushbu mamlakat xarid tizimida amal giladigan maxsus dasturlarning ahamiyatni keng
yoritib, hukumat tomonidan xarid tizimida kichik biznesga berilgan yengiliklar ishtirokchilar uchun tranzaksion
xarajatlarni kamaytirishi, kichik biznes uchun bozorga kirish to‘siglarini pasaytirishi va umumiy igtisodiy samarani
oshirishini qayd etishgan[2].

S. RKing esa o'z tadqiqotida AQSh federal xaridlarida set-aside dasturlari doirasida kichik biznes ishtirokini
chuqur o‘rganadi. Kichik biznes yetakchilari tajribasi, qonunchilik to‘siglari, byurokratik muammolar va amaliy
strategiyalar(networking, certification, partnering)ni tahlil gilgan[3].

R.J.Dilgerning tadgiqotlarida HUBZone (Historically Underutilized Business Zone) dasturining huquqiy
asoslari, magsadlari va federal xaridlarda kichik biznesga berilayotgan imtiyozlar (set-aside, sole-source, price
preference) tahlil gilingan[4]. C. K.Firth esa AQSh Mudofaa vazirligi xaridlarida kichik biznes vakillari uchun
ganday strategiyalar samarali ekanini o‘rgangan. Sertifikatlash, hamkorlik konsorsiumlari (teaming), set-aside
dasturlaridan foydalanish kabi usullarning mazmuni va ahamiyati tadqiq etilgan[5].

TAHLIL VA NATIJALAR

AQSh iqtisodiyotida davlat xaridlari yalpi ichki mahsulotning taxminan 10-12 foizini tashkil giladi. 2023-
yilda federal xaridlar hajmi 700 mird dollardan oshgan[6]. Ushbu ulkan bozor kichik va o‘rta bizneslar (SME—
Small and Medium Enterprises) uchun strategik imkoniyat hisoblanadi.

AQSh federal xarid tizimida kichik biznesni qo‘llab-quvvatlash markaziy siyosat yo‘nalishi hisoblanadi.
Asosiy huqugiy hujjat 1953-yilda gabul gilingan “Kichik biznes to‘g'risidagi” qonun (Small Business Act)
sanaladi. Unda tadbirkorlik sub’etlari uchun davlat xaridlari tizimida alohida kvotalar ajratish dasturi (Set-aside
programs) belgilangan va AQShda kichik biznesni rivojlantirishning asosiy drayveri bo'lib kelmogda. Unga
ko‘ra, federal xaridlar portfelining:

- 23 foizi kichik biznes va o'rta biznesga;

- 5 foizi ayollar tomonidan boshqariladigan biznesga(WOSB);

- 3 foizi rivojlanishda ortda golgan hududlar(HUBZone)dagi bizneslari uchun ajratish shartligi belgilab
qo'yilgan[7].

Bu orgali hukumat kichik bizesga xarid tizimida qo‘shimcha bozor ochishga ko‘maklashib, kichik
korxonalarga yirik loyihalarda ishtirok etish imkoniyatini yaratadi. Ushbu chora-tadbirlarning natijasi o'laroq,
so'nggi yillarda AQSh davlat xaridlari tizimida kichik biznesning ulushi o'sib bormogda (1-rasm).

1-rasm. AQSh davlat xaridlari tizimida kichik biznesning ulushi [8]. (foizda).

Qolaversa, yuqoridagi me’yoriy hujjatga asosan yirik kompaniyalar federal xarid savdolarida summasi 750
000 AQSh dollardan yuqori bo‘lgan shartnoma bo'yicha g‘oliblikni qo‘lga kiritganda, subpudratchi sifatida kichik
biznesni jalb gilish majburiyati yuktilgan. Har bir davlat xaridlarida ishtirok etgan yirik korxona vyillik hisobotida
kichik biznes bilan subpudratchi sifatida bajargan ishlari to'g‘risida ma’lumotni alohida aks ettiradi va bu bilan
go‘shimcha reyting oladi. Reytingdagi ustuvorlik esa davlat buyurtmachisiga bir gator imkoniyatlarni yaratadi.

AQShda federal xaridlar portfelida kichik biznes va o'rta biznesga kvota ajratishdan tashqari “8(a) Program”
nomli maxsus dastur doirasida ham alohida imtiyozlar amal qiladi. 8(a) Business Development Program - bu
AQShning Small Business Administration (SBA) agentligi tomonidan yuritiladigan 9 yillik biznes rivojlantirish
dasturi bo'lib, igtisodiy jihatdan moliyaviy ko‘makka muhtoj va ijtimoiy jihatdan kam ta’minlangan tadbirkorlarga
federal xaridlar bozoriga kirish uchun maxsus imtiyozlar beradi. Dasturning asosiy maqgsadi ijtimoiy va igtisodiy
jihatdan yordamga muhtoj guruhlarga mansub kichik biznesni rivojlantirish, federal xaridlarda ishtirokini oshirish
hamda daromad va raqgobatbardoshligini kuchaytirishga qaritilgan.

“8(a) Program” dasturi doirasida fagat 8(a) ishtirokchilari uchun ajratilgan tenderlar, tendersiz, to‘g‘ridan-
to'g’ri shartnomalar (giymati 4 min. AQSh dollarigacha, qurilish sohasida esa 7 min. AQSh dollariga), yirik
kompaniyalar bilan sherikchilik va subpodryadchilik imtiyozlari ko‘zda tutilgan [9].

AQShda kichik biznesni davlat xaridlaridagi ishtirokini go‘llab-quvvatlashning eng muhim mexanizmlaridan
yana biri - rivojlanishda ortda qolgan hududlar (HUBZone - Historically Underutilized Business Zone) dasturi
bo'lib, u tarkibiy ishsizlik yugori bo‘lgan, aholi daromadi past, sanoat va xizmatlar kam rivojlangan, ta’lim va
infratuzilma imkoniyatlari cheklangan joylardagi kichik biznesni davlat xaridlari orgali qo‘llab-quvvatlashga
garatilgan.

HUBZone sertifikatiga ega kompaniyalar quyidagi afzalliklarga ega bo‘ladi:

- federal xaridlarda muayyan tenderlar fagat HUBZone bizneslariga ajratiladi;

- agar tenderda HUBZone biznesining taklifi 10 foizgacha gimmat bo‘lsa ham, unga afzallik berilishi
mumkin;

- ma’lum shartlarda davlat to‘g‘ridan-to‘g‘ri HUBZone biznesidan xarid gilishi mumkin (tendersiz);

- AQSh federal hukumati xaridlarning 3%ini HUBZone firmalariga berishni majburiy qilib belgilagan.

Kompaniya HUBZone sertifikati olishi uchun yuridik manzili va asosiy ofisi shu hududda joylashgan bo'lishi,
kamida 35 % xodimlar HUBZone hududlarida yashashi, korxona SBA mezoniga mosa kichik biznes bo‘lishi va
AKShda ro‘yxatdan o‘tgan, mustaqil xususiy kompaniya bo‘lishi kerak[10].

Ushbu davlatda xarid tizimi orgali kichik biznesni qo‘llab-quvvatlashning yana bir vositasi - bu davlat
xaridlari bo‘yicha kichik biznes ishtirokini baholaydigan rasmiy vyillik hisobot va reyting tizimi (Procurement
Scorecard)ning yuritilishidir. Procurement Scorecard - bu AQShning SBA agentligi tomonidan har vyili nashr
etiladigan rasmiy hisobot bo'lib, u federal vazirlik va agentliklarning kichik biznes vakillari bilan shartnoma
tuzish borasidagi natijalarini baholaydi.

Har vyili tayyorlanib, chop etiladigan mazkur hisobotda vazirliklar kesimida kichik biznes bilan amalga
oshirilgan xaridlar migdori, 23 % umumiy kvota bajarilganlik holati, WOSB, HUBZone, 8(a) dasturlarining
bajarilishi tahlil gilinib, ko‘rsatkichlarga garab davlat buyurtmachilariga A, B, C, D, F kabi reyting beriladi[11]. Bu
mexanizm davlat organlari o‘rtasida ragobat mubhitini shakllantiradi, kichik bizneslar bilan ishlash samaradorligini
oshiradi va davlat xaridlari sohasida shaffoflikni kuchaytiradi.

Umuman olganda, AQShda kichik biznesni davlat xaridlari orgali qo‘llab-quvvatlash modeli kompleks,
institutsional jihatdan mukammal va yuqori samaradorlikka ega. Kvotalar, subpodryad mexanizmlari,
innovatsiyaga oid xaridlar, maxsus hududlar uchun imtiyozlar, ayollar va ijtimoiy-igtisodiy yordamga muhtoj
tadbirkorlar uchun alohida dasturlar, hamda Procurement Scorecard orgali qat’iy nazorat - barchasi kichik
biznes ekotizimining uzluksiz rivojlanishiga xizmat qiladi. Bu siyosat nafaqat kichik biznes ishtirokini oshiradi,
balki AQShda innovatsion iqgtisodiyot, ragobatbardoshlik va inklyuziv rivojlanishni ta’minlovchi strategik omil
sifatida muhim rol o‘ynaydi.

Yana bir alohida e’tiborga molik masala, AQShda kichik biznesning davlat xaridlarida ishtiroki elektron
platformalarning samarali ishlashi natijasida yuqori darajaga yetgan. SAM.gov, GSA Advantage!, eBuy,
FedBid va DSBS kabi platformalar nafagat ragobatni kengaytiradi, balki tenderlarning shaffofligini ta’minlaydi,
byurokratiyani oldini olib, kichik biznes subyektlari uchun teng imkoniyatlar yaratadi va korrupsiya xavflarini
minimal darajaga tushirishga xizmat giladi.

XULOSA VA TAKLIFLAR

AQSh tajribasidan ko'rinib turibdiki, davlat xaridlari orqgali kichik tadbirkorlik subyektlarining qo‘llab-
quvvatlash, ular ishtirokini kengaytirish uchun kvotalar ajratish orgali kichik biznesga davlat tomonidan
moliyaviy ko‘mak ko‘rsatish bilan bir qatorda, ayollar va yoshlar bandligini oshirish, igtisodiy rivojlanishda ortda
golayotgan hududlarning rivojlanishiga ta’sir ko‘rstish mumkin.

Fikrimizcha, bizda ham davlat xaridlarini amalga oshirishda narx va boshga sharoitlar teng bo‘lgan hollarda,
kichik tadbirkorlik subyektlarining, aynigsa, olis va chekka hududlardagi kichik biznes subyektlariga, nogironlar,
xotin-qizlar, va yoshlarning bandligini ta’'minlagan kichik tadbirkorlik subyektlarining takliflariga alohida ustunlik
berish mexanizmini joriy etish lozim.

Qolaversa, AQSh tajribasidan tayangan holda, davlat ishtirokidagi yirik korxonalar bilan kooperatsiya
asosida tashkil gilingan kichik tadbirkorlik subyektlariga o‘zlari ishlab chigargan tovarlarni (mahsulotlarni) davlat
buyurtmachilariga bir moliya yili davomida jami 10 milliard so‘mgacha giymatda to‘g‘ridan-to‘g‘ri shartnomalar
asosida sotish tartibini davlat xaridlari amaliyotiga joriy etilishi ham magsadga muvofiq.

Muxtasar qilib aytganda, AQShning kichik biznes subyektlarini davlat xaridlari tizimida ishtirokini qo‘llab-
quvvatlash tajribasidan kelib chigib, mamlakatimiz davlat xaridlari tizimidagi quyidagi chora-tadbirlarni amalga
oshirish magsadga muvofiq deb hisoblaymiz:

1. “HUBZone”ga o‘xshash, PF-287-son Farmonga asosan ixtisoslashuvi hamda kichik biznes uchun
mavjud sharoitdan kelib chigib guruhlangan hududlarning 4- va 5-tofalariga kiruvchi shahar va tumanlarda
ro‘yxatdan o'‘tib, faoliyat olib borayotgan kichik biznes subyektlari uchun 10% gacha narx ustuvorligi berish,
kichik miqdordagi davlat xaridlari bo‘yicha to‘g‘ridan-to‘g‘ri shartnoma tuzish va o‘zi joylashgan hududdagi
tenderlarda imtiyoz berish amaliyotini joriy gilish lozim.

2. Korxona xodimlari umumiy sonining kamida 50 foizi nogironligi bo‘lgan shaxslar yoki xotin-gizlar yoxud
yoshlardan iborat bo‘lgan kichik biznes subyektlariga davlat xaridlarini amalga oshirishda ustuvorlik berish,
jumladan, davlat xaridlarida tovar (ish,xizmat) turidan kelib chigib, majburiy kvotalar ajratish kerak.

3. Kichik biznes subyektlariga qulaylik yaratish maqgsadida, davlat xaridlari elektron tizimiga ushbu tizimdan
ro‘yxatdan o‘tgan yuqori barqgarorlik reytingiga ega bo‘lgan tadbirkorlik subyektlarini ular tomonidan ishlab
chigariladigan (etkazib beriladigan) tovarlarga (ishlarga, xizmatlarga) mos keladigan davlat buyurtmasining
tizimga joylashtirilganligi to‘g‘risida xabardor qilish funksiyasini kiritish lozim.

4. Yirik summadagi (masalan, BHMning 100 ming barobaridan ortiq) tenderlarda g‘olib bo‘lgan mahalliy
va xorijiy yirik korxonalar uchun kichik biznes bilan shartnoma giymatining 10—20% qismini subpudratchi sifatida
ishlash majburiyati va me’yorini amaliyotga tadbiq etish lozim.

5. Davlat xaridlari bo‘yicha maxsus axborot portallarida kichik biznes uchun qo‘shimcha funksiyalarni joriy
etib, unda fagat kichik biznes subyektlaridan xarid gilinadigan savdolar bo‘yicha €’lonlar, summasi BHMning
50 barobaridan oshmaydigan va xodimlarin umumiy sonining kamida 50 foizi nogironligi bo‘lgan shaxslar
yoki xotin-gizlar yoxud yoshlardan iborat bo‘lgan kichik biznes subyektlaridan to‘g‘ridan-to‘g‘ri xarid qilinadigan
savdolar bo'yicha axborotlarni joylab mumkin bo‘ladi.

6. Davlat buyurtmachilariga barcha shartlar bo‘yicha ko‘rsatkichlar teng bo‘lganda, kichik biznes vakillariga
ustuvorlik berish, vazirlik va tashkilotlarning kichik biznes bilan davlat xaridlaridagi shartnomalarining soni va
hajmi bo'yicha reyting yuritish tartiblarini joriy etish lozim.

7. Kichik tadbirkorlik subyektlarini davlat xaridlari tizimidagi ishtirokini kengaytirish maqgsadida har
yili kamida bir marta davlat xaridlarida ishtirok etish tartib-taomillari, sohadagi yangiliklar, imtiyozlar va
gonunchilikdagi o‘zgarishlar yuzasidan qisqa muddatli bepul oqitish kurslarini tashkil etib borish kerak.

